
 
 
 
 

ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᖅ 

 

ᐃᑯᐊᓪᓚᒃᑎᑦᑎᑦᑕᐃᓕᓂᕐᒧᑦ ᐱᓇᓱᐊᕈᓯᖅ 

ᐱᒋᐊᕐᕕᖓ:  ᐅᑐᐱᕆ 6, 2023 

ᐃᓱᓕᕝᕕᖓ:  ᐅᑐᐱᕆ 14, 2023 

ᓄᓇᕗᓕᒫᒧᑦ 60 ᑎᑦᑕᑯᓗᐃᑦ 

ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐊᓪᓚᕕᖓ ᓄᓇᕗᒥᐅᓂᒃ ᐃᖅᑲᐃᑎᑦᑎᔪᒪᕗᑦ ᐅᑯᓂᖓ 

ᐊᐃᓯᒪᓗᓂ ᐃᑲᔫᑎᒃᓴᓂᒃ ᐃᑯᐊᓪᓚᒃᑎᑦᑎᑦᑕᐃᓕᓂᕐᒧᑦ ᐱᓇᓱᐊᕈᓯᐅᑎᓪᓗᒍ. 

ᑕᒪᑐᒪᓂ ᐊᕐᕌᒍᒥ ᐱᓕᕆᐊᖑᓂᐊᖅᑐᖅ, ᑕᐃᒎᓯᓕᒃ "ᓂᖅᖠᐅᕐᓂᕐᒧᑦ ᐊᑦᑕᕐᓇᖅᑕᐃᓕᒪᓂᖅ 

ᐃᓕᖕᓂᒃ ᐱᒋᐊᓲᖑᕗᖅ. ᐅᔾᔨᕆᑦᑎᐊᖅᐸᒡᓗᒍ ᐃᑯᐊᓪᓚᒃᑎᑦᑎᑦᑕᐃᓕᒪᓂᖅ," ᓇᓗᓇᐃᖅᓯᕗᖅ 

ᐅᔾᔨᕐᓇᖅᑐᒻᒪᕆᖕᒥᒃ ᐱᓕᕆᐊᖃᖅᐸᖕᓂᖏᓐᓂᒃ ᓂᖅᖠᐅᕐᓂᕐᒧᑦ−ᐊᒃᑐᐊᓂᓕᖕᓄᑦ 

ᖃᓄᐃᓐᓂᕆᔭᐅᔪᓄᑦ ᐱᔾᔪᑕᐅᓪᓗᐊᑕᖅᖢᑎᒃ ᐊᖏᕐᕋᕆᔭᐅᔪᓂ ᐃᑭᔾᔪᑕᐅᕙᒃᑐᑦ 

ᐃᓕᙵᒍᑕᐅᕙᒃᑐᓪᓗ. ᑖᒃᑯᓇᓂ ᐊᑐᖅᑐᓂᑦ, ᓂᖅᖠᐅᖅᑎᓪᓗᒋᑦ ᓇᔪᖅᑕᐅᙱᒃᑳᖓᑕ 

ᐱᔾᔪᑕᐅᕐᔪᐊᕈᓐᓇᕐᒪᑦ ᓂᖅᖠᐅᕐᓂᕐᒧᑦ ᐃᑭᑦᑐᖃᕈᓐᓇᕐᒪᑦ ᐊᒃᑐᐊᓂᓕᖕᓂᒡᓗ 

ᐃᓅᔪᓐᓃᖅᑐᖃᕈᓐᓇᕐᒪᑦ. 

ᐊᔪᕐᓇᙱᑦᑐᑦ ᐊᑐᖅᑕᐅᔪᓐᓇᖅᑐᑦ ᐊᔪᕐᓇᙱᑦᑐᑯᓘᕗᑦ ᐃᒪᓐᓇ: 

1. ᐅᔾᔨᖅᓱᖅᐸᒡᓗᒋᑦ ᐆᓇᖅᓯᑎᓐᓇᓱᒃᑕᑎᑦ! ᓇᐅᑦᑎᖅᓱᐃᓐᓇᐅᔭᕐᓗᑎᑦ ᓂᖅᖠᐅᖅᑎᓪᓗᑎᑦ 

ᖃᓄᐃᓕᐅᕈᑎᓂᒃ ᐃᓱᒪᒋᐊᕐᓗᑎᓪᓗ ᐋᖅᑭᒃᓯᓂᕐᒥᒃ ᖃᐅᔨᓴᒐᒃᓴᒥᒃ ᐃᑲᔪᕐᓗᑎᑦ 

ᐅᔾᔨᕈᓱᖕᓂᕐᒥᒃ ᓂᖅᖠᐅᖅᑎᓪᓗᑎᑦ. 

2. ᐅᒃᑯᓯᒃ ᑎᒍᒻᒥᕕᖏᑦ ᐅᖓᑖᓃᑎᑉᐸᒡᓗᒋᑦ: ᐅᒃᑯᓯᐅᑉ ᑎᒍᒻᒥᕕᖏᑦ ᐃᒐᐅᑉ ᐆᑦᑎᓯᖓᑕ 

ᓇᓛᓃᑎᑉᐸᙱᓪᓗᒋᑦ. ᒪᑐᒥᒃ ᑎᒍᑐᐃᓐᓇᕆᐊᖃᖅᑎᑦᑎᕙᒡᓗᑎᑦ ᒪᑐᓂᐊᕐᓗᒍ ᐆᑦᑎᓯ 

ᒥᑭᑦᑐᒥᒃ ᐅᖅᓱᕐᒧᑦ ᐃᑭᑦᑐᖃᕋᔭᖅᐸᑦ ᖃᒥᑎᑲᐅᑎᒋᓗᒍᓗ ᐆᑦᑎᓯ. 

3. ᐋᖅᑭᒃᓯᓗᑎᑦ "ᓄᑕᖅᑲᓄᑦ ᑎᒍᐊᕆᔭᓄᓪᓗ ᐅᐸᒃᑕᐅᒋᐊᖃᙱᑦᑐᒥᒃ": ᑐᑭᓯᓇᖅᑐᒥᒃ 

ᐃᓂᓕᐅᕐᓗᑎᑦ 3 ᐃᓯᒃᑲᓂᒃ ᐅᖓᓯᒃᑎᒋᔪᒥᒃ (ᐊᑕᐅᓯᖅ ᒦᑕ) ᐃᒐᐃᑦ ᖃᓂᒋᔮᒍᑦ, 

ᐆᑦᑎᓯᐅᑉ ᖃᓂᒋᔮᒍᑦ, ᖃᓄᑐᐃᓐᓇᕐᓗ ᐃᓂᒋᑎᑕᐅᕙᒃᑐᓂᒃ ᐆᓇᖅᑐᑦ ᓂᖀᑦ 

ᓂᐅᖅᑲᒐᒃᓴᓪᓘᓐᓃᑦ ᐋᖅᑭᒃᓱᖅᑕᐅᓯᒪᕝᕕᒋᕙᒃᑕᖏᓐᓂᒃ ᐊᒡᔭᖅᑕᐅᕝᕕᒋᔭᖏᓐᓂᒡᓘᓐᓃᑦ. 

ᐱᒻᒪᕆᐅᕗᖅ ᓄᓇᕗᒻᒥ ᓇᖕᒥᓂᖃᕐᕖᑦ ᐃᖏᕐᕋᑎᑦᑏᓐᓇᖃᑦᑕᕐᓗᑎᒃ ᐃᒐᒥᑦ ᐃᑭᔾᔭᐃᒃᑯᑎᖏᓐᓂᒃ, 

ᐅᖅᓱᐃᑦ ᐲᔭᕐᓗᒋᑦ ᐊᒻᒪ ᓴᓃᔭᕐᓗᒋᑦ ᐃᖏᕐᕋᑦᑎᐊᕈᓐᓇᖁᓪᓗᒋᑦ ᐃᑭᑦᑐᖃᓕᕐᓂᖅᐸᑦ. 

ᐊᒻᒪᓗᑦᑕᐅᖅ, ᐃᑭᑦᑐᖃᓕᕐᓂᖅᐸᑦ ᐱᓕᒻᒪᒃᓴᖃᑦᑕᓪᓗᐊᖅᑐᑦ ᐊᕐᕌᒍᒥᑦ ᐃᒡᓗᖃᖅᑐᓕᒫᑦ 

ᐃᖅᑲᓇᐃᔭᖅᑎᓪᓗ ᖃᐅᔨᒪᑦᑎᐊᕋᓗᐊᕆᐊᒃᓴᖏᓐᓂᑦ ᖃᑦᑎᕆᔨᒃᑯᑦ ᒪᓕᒋᐊᓕᖏᓐᓂᑦ. 



ᑭᒃᑯᑐᐃᓐᓇᕐᓄᑦ ᑐᓴᕋᑦᓴᐃᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 

Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 
Communications 

ᓄᓇᕗᒻᒥ ᖃᑦᑎᕆᔨᒃᑯᑦ ᐊᖏᔪᖅᑳᒻᒪᕆᖓᑦᑕ ᐊᒡᓚᕝᕕᖓᓐᓂ ᐃᖅᑲᐃᓯᔪᒪᖕᒥᔪᑦ ᓄᓇᕗᒥᐅᓕᒫᓂᒃ 

ᖃᐅᔨᓴᖁᓪᓗᒋᑦ ᐳᔫᖅᑐᖃᓕᕐᓂᖅᐸᑦ ᐊᒻᒪ ᐊᓂᖅᑎᕆᔪᓐᓃᕐᓇᖅᑐᒧᑦ ᖃᐅᔨᓴᕈᑎᖏᓐᓂᒃ 

ᖃᐅᔨᓴᕋᔪᒡᓗᑎᒃ ᐊᐅᓚᑦᑎᐊᕋᓗᐊᕐᒪᖔᑕ. ᑖᒃᑯᐊ ᖃᐅᔨᓇᓲᑎᑦ ᐱᕐᔪᐊᖅᑐᒥᒃ ᐊᑐᖃᑦᑕᖅᑐᑦ 

ᐱᑎᑦᑎᓗᑎᒃ ᖃᐅᔨᑎᑦᑎᓵᓕᓂᕐᒥᒃ ᐃᑭᑦᑐᖃᓕᕐᓂᖅᐸᑦ ᐊᖏᕐᕋᒥ ᓇᖕᒥᓂᕆᔭᕐᒥᓘᓐᓃᑦ. 

ᑐᓴᕆᐊᒃᑲᓐᓂᕈᑎᓄᑦ ᐃᑯᐊᓪᓚᒃᑎᑦᑎᑦᑕᐃᓕᓂᕐᒧᑦ ᓇᓗᓇᐃᔭᐅᑎᓄᑦ ᐱᑕᖃᖅᑐᓄᓪᓗ ᑕᑯᒋᐊᕐᓗᒍ 

ᐃᑯᐊᓪᓚᒃᑎᑦᑎᑦᑕᐃᓕᓂᕐᒧᑦ ᓱᓕᔪᑦ ᑎᑎᕋᖅᓯᒪᔪᑦ ᐊᒻᒪ ᐃᑯᐊᓪᓚᒃᑎᑦᑎᑦᑕᐃᓕᓂᕐᒧᑦ 

ᐊᑭᓐᓇᕐᒥᐅᑕᖅ ᓄᓇᕗᑦ ᒐᕙᒪᒃᑯᑦ ᐊᑦᑕᕐᓇᖅᑕᐃᓕᓂᕐᒧᑦ ᐱᔨᑦᑎᕋᐅᑎᖏᓐᓄᑦ ᐃᑭᐊᖅᑭᕕᖕᒥ.  

ᐊᐱᖅᑯᑎᒃᓴᖃᕈᕕᑦ ᐱᔾᔪᑎᒋᓗᒋᑦ ᐃᑭᑦᑐᖃᓕᕐᓂᖅᐸᑦ ᐊᑦᑕᕐᓇᖅᑕᐃᓕᒪᓂᖅ ᓄᓇᔅᓯᓐᓂ, 

ᖃᐅᔨᒋᐊᕐᓗᒍ ᓄᓇᔅᓯᓐᓂ ᖃᑦᑎᕆᔨᒃᑯᑦ ᐃᑲᔪᖅᑕᐅᔪᒪᓗᑎᑦ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᕼᐃᐊᑐ ᒍᐊᓐᑦ 

ᑐᓴᒐᒃᓴᓕᕆᔩᑦ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ  

867-975-5465 

hgrant@gov.nu.ca 

 


